
Tajland Nova godina iz Sarajeva

27. decembar 2026. - 6. januar 2027.
11 dana - 9 noći

Započnite 2027. godinu na najčarobniji mogući način – na egzotičnom Tajlandu! Putovanje počinje iz
Sarajeva, a prva stanica je živopisni Phuket, najveće i najpoznatije ostrvo Tajlanda, poznato po
prelijepim plažama, tirkiznom moru i nezaboravnim zalascima sunca.

Na Phuketu ćemo uživati u sunčanim danima, kristalno čistom okeanu i čarobnim zalascima sunca.
Posjetit ćemo slavna ostrva James Bond Island i Koh Phi Phi, ploviti kroz smaragdne lagune i istraživati
skrivene uvale. Phuket nudi sve – od opuštanja na bijelom pijesku, do nezaboravnog noćnog provoda.
Doček Nove godine na plaži, pod palmama i vatrometom, bit će trenutak koji se pamti cijeli život. Nakon
Phuketa selimo se u Krabi, jednu od najljepših regija Tajlanda, gdje nas očekuju spektakularni pejzaži,
skriveni zaljevi i druženje sa slonovima u etičkom utočištu.

Pridružite nam se i proslavite početak 2027. godine onako kako zaslužujete – daleko od zime, u zagrljaju
Tajlanda, sa Nasmijanim plemenom! 

Navedeni obilasci su besplatni: Freedom plaža, Surin plaža, Karon plaža, Banana plaža



Plan i program

Dan 1: Sastanak grupe na aerodromu i polazak

Sastanak grupe na Međunarodnom aerodromu Sarajevo dva sata prije planiranog leta. Let iz Sarajeva za Dubai u 14:40h (let FZ 762). Slijetanje u Dubai u 22:55h po lokalnom
vremenu. Nakon kraće pauze slijedi nastavak putovanja prema Tajlandu.

Prevoz
Avionska karta sa svim taksama na relaciji Sarajevo - Krabi, u ekonomskoj klasi sa presjedanjem

Mesto
Sarajevo, Dubai

Dan 2: Dolazak na Tajland i transfer na Phuket

Let iz Dubaija za Krabi u 01:40h po lokalnom vremenu (let FZ 1463). Slijetanje u Krabi u 11:00h, nakon čega slijedi organizovani transfer autobusom do Phuketa. Phuket je
najveće i najpoznatije ostrvo Tajlanda, povezano s kopnom preko dva mosta na sjevernom dijelu ostrva. Smješten u Andamanskom moru, Phuket je jedna od najpoznatijih
turističkih destinacija jugoistočne Azije. Poznat je po prelijepim pješčanim plažama, živopisnom noćnom životu, bogatoj gastronomskoj ponudi i brojnim izletima na okolna ostrva.
Po dolasku i smještaju u hotel, odlazimo lokalnim prijevozom (songthaew) do Freedom Beach, jedne od najljepših plaža na Phuketu. Slobodno vrijeme za kupanje u toplom
moru, odmor i šetnju po bijelom pijesku. Povratak u hotel. Noćenje.

Prevoz
Transfer od Krabija do Phuketa

Smeštaj
Sawaddi Patong Resort & Spa 4* (1 noć)

Mesto
Phuket

Dan 3: Fakultativni izlet: Similan ostrva

Doručak. Fakultativni cjelodnevni izlet na Similan ostrva, jedan od najljepših arhipelaga u Andamanskom moru, udaljen oko 120 kilometara od Phuketa. Similan ostrva (Mu Ko
Similan) čini arhipelag od 11 ostrva koja se ubrajaju među najbolja mjesta za ronjenje i snorkeling na svijetu. Kristalno čisto more, bijele pješčane plaže i karakteristične granitne
stijene razlog su zbog kojeg ih mnogi nazivaju „tajlandskim Sejšelima“. Transfer do luke traje oko dva sata, nakon čega gliserom krećemo prema ostrvima. Tokom dana obići
ćemo nekoliko najljepših ostrva arhipelaga. Očekuju nas tirkizno more, spektakularni pejzaži i bogat podvodni svijet. U cijenu izleta uključena su tri obroka, a tokom dana
predviđene su četiri pauze – dvije za kupanje i odmor na plaži te dvije za snorkeling, gdje ćemo istraživati bogat morski svijet i, uz malo sreće, imati priliku vidjeti morske kornjače.
Povratak u hotel. Noćenje.

Smeštaj
Sawaddi Patong Resort & Spa 4* (1 noć)

Mesto
Phuket

Hrana
Doručak × 1

Fakultativni izleti
Similan Islands

Dan 4: Fakultativni izlet: Ostrvo Racha i Kahung Beach (Coral Island)

Doručak. Pripremite se za nezaboravan cjelodnevni izlet na dva prelijepa ostrva u blizini Phuketa. Nakon transfera iz hotela, ukrcavamo se na gliser kojim plovimo prema
ostrvu Racha, poznatom po bijelim pješčanim plažama, tirkiznom moru i bogatom podvodnom svijetu. Ovdje ćete imati priliku plivati, roniti i istraživati šarene koralne grebene,
kao i uživati u društvu brojnih tropskih ribica. Nakon toga nastavljamo prema poznatoj plaži Kahung na ostrvu Coral Island, gdje će nam biti poslužen ručak u restoranu uz samu
obalu mora. Ostatak dana predviđen je za kupanje, sunčanje i odmor na bijelim pješčanim plažama. Za one željne dodatnih aktivnosti dostupni su parasailing, banana boat, scuba
diving, sea walking, vožnja kajakom i paddleboardom. U kasnim poslijepodnevnim satima povratak u hotel. Noćenje.

Smeštaj
Sawaddi Patong Resort & Spa 4* (1 noć)

Mesto
Phuket

Hrana
Doručak × 1

Fakultativni izleti
Racha Island and Kahung Beach

Dan 5: Slobodan dan i Doček Nove 2027. godine

Doručak. Nakon doručka slobodno vrijeme za uživanje na plaži, kupanje u toplom moru, sunčanje i pripremu za najluđu noć u godini. U večernjim satima slijedi svečana
novogodišnja večera u hotelu i proslava dočeka Nove 2027. godine.

Smeštaj
Sawaddi Patong Resort & Spa 4* (1 noć)

Mesto
Phuket

Hrana
Doručak × 1

Dan 6: Slobodan dan

Doručak. Dan predviđen za odmor i uživanje na Phuketu nakon novogodišnje proslave. Možete iskoristiti slobodno vrijeme za kupanje, opuštanje na plaži, istraživanje lokalnih
ulica, kupovinu suvenira ili uživanje u restoranima i kafićima uz more. Noćenje.

Smeštaj
Sawaddi Patong Resort & Spa 4* (1 noć)

Mesto
Phuket

Hrana
Doručak × 1

Dan 7: Fakultativni izlet: James Bond Island �

Doručak. Današnji dan rezervisan je za nezaboravan izlet do čuvenog James Bond Islanda, jednog od najprepoznatljivijih simbola Tajlanda. Ovo ostrvce dio je arhipelaga
manjih krečnjačkih ostrva i stijena koje se izdižu iz smaragdno zelenog mora. Tokom izleta istražujemo skrivene pećine, lagune i nevjerovatne prirodne formacije. Prva stanica
je Panak Island, gdje se ukrcavamo u kanue i krećemo u istraživanje skrivene Ice Cream Cave pećine i prekrasne Hong lagune. Nastavljamo plovidbu prema čuvenom James
Bond Islandu, koji se nalazi u okviru nacionalnog parka Ao Phang Nga. Ostrvo je svjetsku slavu steklo 1974. godine nakon snimanja filma o agentu 007, „Čovjek sa zlatnim
pištoljem“ (The Man with the Golden Gun), u kojem je glavnu ulogu imao Roger Moore. Prepoznatljiva stijena koja se uzdiže iz mora nosi naziv Ko Tapu („Ostrvo nokat“) i
predstavlja jedan od najfotografisanijih prizora Tajlanda. Nakon obilaska nastavljamo prema plutajućem selu Panyee, jedinstvenom muslimanskom ribarskom selu izgrađenom
usred mora. Ovdje ćemo imati pauzu za ručak i priliku da upoznamo lokalni način života. Među najpoznatijim simbolima sela nalazi se plutajući fudbalski teren, kao i impresivna
džamija sa zlatnim kupolama. Nakon obilaska sela slijedi odlazak na prekrasnu plažu Naka Island, gdje je predviđeno vrijeme za kupanje, odmor i fotografisanje. Povratak u
hotel. Noćenje.

Smeštaj
Sawaddi Patong Resort & Spa 4* (1 noć)

Mesto
Phuket

Hrana
Doručak × 1

Fakultativni izleti
James Bond ostrva

Dan 8: Fakultativni izlet: Koh Phi Phi i Kai ostrva

Doručak. Današnji dan namijenjen je odlasku do svjetski poznatih Phi Phi ostrva, jednog od najljepših arhipelaga Tajlanda. Katamaranom ili gliserom krećemo prema
najpoznatijim lokacijama ovog područja. Prva stanica je čuveni zaljev Maya Bay, poznat iz filma „Plaža“ sa Leonardom DiCapriom. Nakon toga nastavljamo prema ostrvu Phi Phi
Leh i spektakularnoj laguni Pileh Lagoon, prirodnom bazenu okruženom visokim krečnjačkim liticama, poznatom kao „Smaragdna laguna“. Plovimo pored čuvene Viking Cave,
a zatim slijedi posjeta plaži Monkey Beach, gdje ćemo imati priliku za kupanje i mogućnost da vidimo divlje majmune na obali. Nastavljamo prema ostrvu Koh Phi Phi Don,
jedinom naseljenom ostrvu u arhipelagu. Ovdje će biti poslužen ručak, nakon čega slijedi slobodno vrijeme za šetnju, kupovinu suvenira ili uživanje na plaži. Nakon toga odlazimo
prema ostrvu Kai, gdje je predviđeno vrijeme za snorkeling, kupanje ili odmor na prekrasnoj plaži. Povratak na pristanište Phuketa i transfer do hotela. Noćenje.

Smeštaj
Sawaddi Patong Resort & Spa 4* (1 noć)

Mesto
Phuket

Hrana
Doručak × 1

Fakultativni izleti
Koh Phi Phi (Maya Bay) i Kai Island

Dan 9: Transfer za Krabi i fakultativni izlet: Kupanje sa slonovima

Doručak. Nakon doručka odjava iz hotela i transfer autobusom prema Krabiju. Po dolasku slijedi smještaj u hotel, a nakon kraćeg odmora odlazimo na fakultativni izlet – kupanje
sa slonovima. Ukrcavamo se u kombije i krećemo prema utočištu za slonove, gdje ćemo imati priliku upoznati ove veličanstvene životinje, hraniti ih, kupati i družiti se s njima.
Sve aktivnosti organizovane su bez jahanja slonova, sa posebnim fokusom na dobrobit i zaštitu životinja. Iskustvo traje približno dva sata. Preporučujemo da ponesete kupaći
kostim, papuče, kremu za sunčanje i peškir. Nakon druženja sa slonovima slijedi povratak u hotel. Noćenje.

Prevoz
Transfer od Phuketa do Krabija

Smeštaj
Deevana Plaza Krabi Aonang (1 noć)

Mesto
Krabi

Hrana
Doručak × 1

Fakultativni izleti
Kupanje sa slonovima Krabi Shelter

Dan 10: Fakultativni izlet: Ostrvo Hong

Doručak. Nakon doručka, odjava iz hotela ali današnji dan rezervisan je za istraživanje jednog od najljepših područja Krabija – prekrasnog Hong ostrva. Nakon transfera do
plaže, ukrcavamo se na zajednički gliser (shared boat) kojim plovimo prema ovom spektakularnom arhipelagu. Kapetan nas vodi do skrivene lagune poznate kao Hong, što na
tajlandskom jeziku znači „soba“. Ova prirodna laguna okružena je impresivnim krečnjačkim stijenama i tropskim zelenilom, stvarajući prizor koji ostavlja bez daha. Nakon obilaska
lagune slijedi odlazak na Hong Island, gdje imamo vrijeme za odmor, kupanje, sunčanje i snorkeling. Kristalno čisto more pruža mogućnost uživanja u bogatom podvodnom
svijetu i posmatranju brojnih tropskih ribica. Na plaži će biti organizovan piknik ručak u hladu drveća, uz prekrasan pogled na more. Za one koji žele dodatnu avanturu postoji
mogućnost odlaska na vidikovac sa kojeg se pruža spektakularan pogled od 360 stepeni na okolna ostrva. Tokom izleta posjećujemo i predivna ostrva Pakbia i Lao Lading, gdje
ćemo imati vrijeme za fotografisanje, kupanje i uživanje u prirodi. U poslijepodnevnim satima povratak gliserom do početne tačke, a zatim transfer do aerodroma i konekcija za let
za Dubai. Let planiran u 22:40h (FZ 1482).

Mesto
Krabi

Hrana
Doručak × 1

Fakultativni izleti
Hong Ostrvo

Dan 11: Let za Sarajevo i kraj putovanja

Noćni let, slijetanje u Dubai u 03:15h po lokalnom vremenu. Konekcija za let za Sarajevo koji je planiran u 10:20h (FZ 761). Slijetanje u Sarajevo u 13:40h. Kraj ovog
nezaboravnog putovanja i povratak kući sa uspomenama na tropski Tajland i doček Nove 2027. godine.

Prevoz
Avionska karta sa svim taksama na relaciji Krabi - Dubai - Sarajevo, u ekonomskoj klasi

Mesto
Krabi, Dubai, Sarajevo

Hrana
Doručak × 1

Cene i uslovi

Nije uključeno

Međunarodno zdravstveno osiguranje (može se uzeti u agenciji)
Individualne troškove nastale za vrijeme trajanja aranžmana
Fakultativne izlete i ulaznice za kulturno historijske spomenike
Doplata za jednokrevetnu sobu (na upit)
Vizu za Tajland sa jednim ulaskom (agencija može posredovati pri apliciranju)

Šta je uključeno

Regularna cena
5.290,00 

Last minute cijena
Vrijedi za posljednje prijave!

4.590,00 

BAM

BAM

Uslovi plaćanja: Cijene aranžmana objavljene na web stranici izražene su sa uračunatim popustom i vrijede za plaćanje gotovinom u poslovnici ili uplatu na transakcijski račun
agencije.

Prilikom prijavljivanja plaća se avans u iznosu od 1.000 KM, a ostatak sume plaća se u agenciji ili putem banke najkasnije 30 dana pred put. 

Nudimo vam mogućnost plaćanja NA RATE karticama UniCredit banke. Mogućnost odabira plaćanja od 2 do 24 rate. 

Za kartično plaćanje primjenjuju se regularne cijene aranžmana, bez mogućnosti ostvarivanja popusta za gotovinsko plaćanje i vrijedi za sva putovanja ukoliko putnik aranžman
plaća u poslovnici karticom -  jednokratno ili shopping karticom na rate.

Prijavljivanje: Preporučujemo ranije prijave jer je broj mesta ograničen. Prilikom prijave potrebno je dostaviti skeniranu prvu stranu pasoša, u suprotnom agencija ne snosi
odgovornost od štampanja avio karata sa pogrešnim imenom. Prijava je validna jedino uz uplatu avansa. Dokumenta za vize potrebno je dostaviti najkasnije mesec dana pred
put. Ukoliko putnici ne dostave dokumenta za vize u navedenom roku, dužni su da sami obezbede vize za putovanje. Ukoliko putnici sami pribavljaju vize, dužni su da kopiju vize
dostave do 15 dana pred put.

Fakultativni izleti
Similan Islands
Cijena: 90,00 

Cjelodnevni izlet na bajkoviti arhipelag u Andamanskom moru, udaljen 120 km od Phuketa. Transfer do mjesta isplovljavanja traje oko dva sata. Glavni dio arhipelaga čini 9
otoka, a mi ćemo posjetiti 2 ili 3. Otok 1, Koh Hu Yong, poznat je po čudesnim kamenim gromadama koje se protežu od vrha brda sve do plaže i mora. Pogled s gromada je
nevjerovatan, pred vama se pružaju prizori kristalno čistog mora u izuzetno lijepom zaljevu. Na otok stižemo ujutro i imat ćemo dovoljno vremena, otprilike jedan sat, da ga
istražimo, a oni koji žele mogu se popeti i do vrha. Pogled je zaista spektakularan! Pred nama je dan ispunjen prekrasnim koraljima, tirkiznim morem, kristalno čistom vodom i
očaravajućim pejzažima. Imat ćemo ukupno četiri pauze – dvije za snorkeling i dvije za uživanje na plaži.

Cijena uključuje:

prijevoz
doručak, ručak i kasni obrok
opremu za snorkeling (maska i peraje)
lokalnog vodiča na engleskom jeziku

Racha Island and Kahung Beach
Cijena: od 55,00  do 65,00 

Fakultativni izlet Ostrvo Racha i plaža Kahung (Racha Island and Kahung Beach). Spremite se za nezaboravan cjelodnevni izlet na dva prekrasna ostrva nedaleko od Phuketa!
Nakon transfera iz hotela slijedi vožnja brzim brodom do ostrva Racha, poznatog po bijelim pješčanim plažama i kristalno čistom moru. Ovdje ćete imati priliku zaplivati u
tirkiznom moru, istražiti šarene koralne grebene i uživati u prizorima raznobojnih tropskih ribica. Nakon toga nastavljamo prema poznatoj plaži Kahung na Coral Islandu, gdje nas
očekuje ručak u restoranu na samoj obali mora. Ostatak dana rezervisan je za kupanje, sunčanje i potpuni odmor na bijelom pijesku. Za one željne dodatne avanture dostupne su
brojne aktivnosti kao što su parasailing, vožnja na banana boatu, ronjenje s bocama, sea walking, vožnja kajakom ili paddleboardom. U kasnim poslijepodnevnim satima vraćamo
se u hotel puni utisaka i uspomena koje će nam još dugo ostati u sjećanju. Noćenje.

James Bond ostrva
Cijena: 55,00 

Ovo ostrvce je dio arhipelaga manjih krečnjačkih stijena, koje se izdižu iz mora žad zelene boje u kojima su skrivene pećine bogate stalaktitima i stalagmitima. Naša prva stanica
za početak je Panak ostrvo, odakle se kanuima upuštamo u istraživanje zaliva i pećine. Nakon toga, nastavljamo ka James Bond ostrvu Kao Tapu i Kao Ping- ostrvo poznato po
snimanju čuvenog 007 filma ‘’Čovjek sa zlatnim pištoljem’’. Nakon toga, idemo na ručak,a poslije ručka, idemo u selo Panje (Panyee) plutajuće selo, gde ćemo sa lokalnim
vodičem istražiti kako to lokalci žive na plutajućem selu u sred mora! Nakon istraživanja sela, idemo na kupanje na prelijepu, bijelu plažu Naka. Vrijeme za kupanje, odmaranje, i
pravljenje fotografija života! Cijena izleta uključuje: ručak, organizovan prevoz po predviđenom itinereru i stručnog licenciranog vodiča na engleskom  jeziku.

Koh Phi Phi (Maya Bay) i Kai Island
Cijena: 70,00 

Današnji dan je namjenjen za odlazak do čuvenih Phi Phi ostrva. Katamaranom razgledavamo najpoznatiji Maya Bay zaliv koji je prikazan u filmu „Plaža“ sa Leonardom
Dicapriom. Zatim idemo do Phi Phi Lai-a upravo u laguni Pileh i uživamo u plivanju u ovom nevjerovatnom prirodnom bazenu, okruženom liticama, inače poznatim kao
„Smaragdna laguna“. Plovimo duž „Vikinške pećine“ prije nego što napravimo još jednu stanicu na „Monkey Beach“ gdje ponovo možete uživati u plivanju i možda vidjeti divlje
majmune na plaži. Nastavljamo do Koh Phi Phi Don gdje će ručak biti poslužen u hotelskom restoranu. Poslile ručka, možete uživati u kratkoj šetnji po plaži i prodavnicama na
Phi Phi Donu. Polazak sa Phi Phi Don-a na ostrvo Kai, gdje ronimo između prelijepih koralnih grebena i šarenih riba ili se jednostavno opuštamo na plaži. Povratak na pristanište
Phuketa i povratak u hotel. Cijena izleta uključuje: ručak, organizovan prevoz po predviđenom itinereru i stručnog licenciranog vodiča na engleskom jeziku.       

Kupanje sa slonovima Krabi Shelter
Cijena: 65,00 

Fakultativni izlet Kupanje sa slonovima. Ukrcavamo se u kombije i krećemo prema utočištu za slonove, gdje ćemo imati priliku da ih grlimo, hranimo, kupamo i družimo se s ovim
nježnim divovima. Sve aktivnosti organizovane su bez jahanja, s posebnim fokusom na dobrobit i zaštitu životinja. Iskustvo traje oko dva sata, a preporučujemo da ponesete
kupaći kostim, papuče, kremu za sunčanje i peškir. Noćenje.

Hong Ostrvo
Cijena: od 55,00  do 65,00 

Ostrvo Hong je biser arhipelaga u provinciji Krabi na jugu Tajlanda, smješteno unutar Nacionalnog parka Than Bok Khorani. Poznato je po dramatičnim krečnjačkim stijenama,
tirkiznom moru i bujnoj džungli. Najprije odlazimo do plaže s koje se ukrcavamo na gliser koji se dijeli s drugim putnicima i krećemo prema ostrvu Hong. Kapetan će nas odvesti

do skrivene lagune, odnosno „honga”, što znači „soba”. Riječ je o skrivenom dragulju do kojeg se može doći samo brodom kroz uski prolaz između stijena.

Unutrašnjost lagune je mirna, plitka i okružena visokim liticama. Uživamo u prizorima impresivnih kamenih formacija i neobičnih, jedinstvenih biljaka koje rastu na njima. Nakon
toga se zaustavljamo u zaljevu ostrva Hong. Glavna plaža ima oblik polumjeseca, s finim bijelim pijeskom i kristalno čistim morem. Slobodno vrijeme je predviđeno za odmor,
sunčanje, kupanje ili snorkeling, uz priliku da vidimo veliki broj raznobojnih riba. Piknik ručak imat ćemo na plaži u zaljevu ostrva Hong, u hladu drveća.

Postoji i mogućnost odlaska na vidikovac s pogledom od 360 stepeni. Do vrha vodi stepenište od približno 400 do 419 stepenika, a s vidikovca se pruža panoramski pogled na
cijeli arhipelag i zaljev Phang Nga. Nakon obilaska ukrcavamo se na gliser i vraćamo na početnu tačku.

Cijena izleta uključuje: ručak, opremu za snorkeling, stručnog licenciranog vodiča na engleskom jeziku i organizovani prijevoz prema predviđenom itinereru.

Smeštaj
Sawaddi Patong Resort & Spa
4*  ****

Ovo je primer smeštaja koji možete da očekujete. Stvaran smeštaj može biti drugačiji, ali sličan u onome šta pruža.

Sawaddi Patong Resort & Spa by Tolani - SHA Extra Plus je hotel sa 4* smješten na plaži Patong, na prekrasnom Phuketu. Ovdje ćete pronaći savršeno mjesto za opuštanje uz
otvoreni bazen i uživanje u vrhunskoj kuhinji. Ovaj hotel nudi iznimnu uslugu uz besplatni Wi-Fi, parkiralište i šatl bus koji vas vodi do plaže Patong i popularnog trgovačkog
centra.

Sobe su uređene s prefinjenim detaljima inspiriranim kineskim i portugalskim dizajnom. Za ljubitelje rekreacije, hotel posjeduje fitness prostoriju, Vara Spa centar s opuštajućim
masažama te biblioteku u kojoj možete uživati u čitanju knjiga i magazina. Također, na raspolaganju su vam i prostorija za igre te dječji rekreacijski centar. U restoranu Roydi
možete istražiti raznolikost okusa zapadne, kineske i tajlandske kuhinje. 

Sawaddi Patong Resort udaljen je samo 2 km od prekrasne plaže Patong i samo 20 minuta vožnje od živopisnog centra grada Phuketa. Također, za sve ljubitelje noćnog života,
Bangla Walking ulica je udaljena svega 10 minuta hoda.

Sajt
http://www.patongsawaddi.com/

Adresa
21 Sainamyen Road
Patong
Kathu
83150 Patong Beach
Thailand

Deevana Plaza Krabi Aonang ****

Ovo je primer smeštaja koji možete da očekujete. Stvaran smeštaj može biti drugačiji, ali sličan u onome šta pruža.

Deevana Plaza Krabi Aonang 4* moderan je hotel smješten u popularnom području Ao Nang, na kratkoj udaljenosti od plaža Ao Nang i Noppharat Thara. Hotel raspolaže sa tri
vanjska bazena, spa centrom, restoranom i barom, a gostima je dostupan i besplatan Wi-Fi. Sobe su uređene u savremenom stilu, u toplim i neutralnim tonovima, te imaju privatni
balkon, TV ravnog ekrana i minibar.

U hotelskom restoranu Kingfisher poslužuju se tajlandski i međunarodni specijaliteti, dok je za dodatno opuštanje na raspolaganju bar uz bazen. Hotel se nalazi u blizini brojnih
restorana, lokalnih pijaca i sadržaja za večernji izlazak, a prekrasna ostrva i plaže Krabija lako su dostupni kratkom vožnjom brodom. Međunarodni aerodrom Krabi udaljen je
približno 30 minuta vožnje.

Sajt
https://www.deevanahotels.com/deevanaplazakrabi/

Adresa
186 Moo 3
Aonang Soi 8
Aonang
Muang
81180 Ao Nang Beach
Thailand

Prevoz
Avion

Putnički avion (linijski putnički avion ili komercijalni transportni avion) veliki je avion prvenstveno namijenjen komercijalnom prevozu putnika i tereta.

Lokalni transfer

Kombi prevoz je prevozno sredstvo za manje grupe putnika, najčešće do 15 ljudi.

Autobus

Autobus je prevozno sredstvo namijenjeno prevozu grupa između 48 i 68 ljudi.

Brod

Brod je prevozno sredstvo koje se koristi na rijekama i morima. 

Mesta
Sarajevo

Sarajevo je glavni i najveći grad Bosne i Hercegovine. Nalazi se na rijeci Miljacki, desnom pritoku Bosne, u istočnom dijelu sarajevsko-zeničke kotline. Sarajevo je najveći grad u
Bosni i Hercegovini i istaknuti kulturni centar u Jugoistočnoj Europi. Grad je poznat po svojoj tradicionalnoj kulturnoj i vjernoj raznolikosti, sa pripadnicima islama, pravoslavlja,
judaizma i katolicizma. Zbog svoje duge i bogate povijesti i pripadnosti, vjerskih i kulturnih raznolikosti, Sarajevo se ponekad naziva "Jeruzalem Europe".

Dubai

Dubai  je jedan od sedam emirata u federaciji Ujedinjeni Arapski Emira. Ima 2.106.177 stanovnika i poznata je turistička destinacija. Dubai leži na sjeveru Emirata Dubai uzduž
istoimenog kanala Perzijskog zaljeva, širokog od 100 do 1300 metara i dugog 14 km, koji ga dijeli na dva dijela. 

Phuket

Phuket je najveće ostrvo Tajlanda i nalazi se u Andamanskom moru. Prelijepe pješčane plaže sa bijelim pijeskom i kristalna tirkizna boja vode, pruža vam osjećaj kao da se
nalazite u raju. Svjetski lanci hotela preovladavaju ostrvom i svake godine sve više turista iz cijelog svijeta željnih luksuza za malo novca dolaze na ovo ostrvo. Stari grad je
glavno obilježje grada Phuketa. U ovom dijelu grada mogu se vidjeti svetilišta, hramovi (budistički i kineski), ukrašene i lijepo očuvane prodavnice, interesantni kafići i restorani, ali
i razni muzeji, pa čak i mala ulica crvenih fenjera.

Krabi

Krabi je grad smješten na zapadnoj obali južnog Tajlanda, na ušću rijeke Krabi u zaljevu Phangnga. U Krabiju živi oko 25 000 stanovnika. Ovo je jedan od centara industrije i
turizma Tajlanda. U blizini Krabija se nalazi oko 200 otoka, a mnogima od njih se može pristupiti samo s mora. Neka od njih su potpuno nenaseljena, a karakteriziraju ih plaže sa
bijelim pijeskom, koraljni grebeni i sistemi pećina. I sam grad Krabi nudi brojne atrakcije. Čine ga zanimljiva arhitektura, veseli i užurbani ljudi, brojni stranci, i mnogo drugog. 

Korisne informacije
Tajland
 
OPŠTE INFORMACIJE

Tajland, službeno Kraljevina Tajland, je država u jugoistočnoj Aziji. Na jugozapadu izlazi na Andamansko more (dio Indijskog okeana), a na jugoistoku na Tajlandski zaliv (dio
Južnog kineskog mora). Graniči se sa Mjanmarom, Laosom, Kambodžom i Malezijom. Tajland je zemlja ostrva, egzotičnih plaža, kristalnog mora, noćnog provoda,
budizma, magije i avanture.

Iako mnogi smatraju Tajland otokom, on je zapravo kopnena država koja ima izlaz na more, ali joj pripada više od 1400 otoka, među kojima su najpoznatija Phuket, Koh Samui,
Koh Pangan, i Krabi. Osmijeh i gostoprimstvo Tajlanđana čekaju vas na svakom koraku. Kupanje, masaže, bijeli pijesak, tirkizno, toplo more i izleti do obližnjih ostrva učinit će
da se osjećate kao u raju.

Površina: 513.120 km²
Broj stanovnika: 69 miliona
Glavni grad: Bangkok
Zvanični jezik: tajlandski; engleski se koristi kao drugi jezik
Vremenska zona: UTC +7

VIZA

Za državljane Bosne i Hercegovine neophodna je turistička viza za posjetu Tajlandu. Može se dobiti unaprijed putem ambasade u Budimpešti ili online kao e-viza. Za više
informacija kontaktirajte nas putem maila kontakt@jungletribe.ba

KLIMA

Tajland ima tropsku monsunsku klimu. Kišna sezona traje od maja do oktobra, dok je suha sezona u periodu od novembra do aprila. Temperature su ljetne tokom cijele
godine, između 20°C i 38°C. Suha sezona (novembar - maj) je idealna za putovanje.

HRANA I PIĆE

Tajlandska kuhinja je vrlo raznovrsna i spada među najbolje na svijetu. Ovdje dominiraju riža, riba, nudle, piletina, voće i povrće. Posebno popularno jelo je Pad Thai, koje
sadrži rižine nudle s povrćem i mesom. Ulična hrana je vrlo ukusna i povoljna.

Obavezno je piti flaširanu vodu, a svježe voće i cijeđeni voćni sokovi su dostupni na svakom koraku.

ZDRAVSTVENA SITUACIJA

Vakcinacija nije obavezna, ali je preporučljivo da se putnici raspitaju kod Instituta za tropske bolesti. Preporučuje se da ponesete probiotike i osnovne lijekove. Komarci su
prisutni, pa je korisno imati sredstvo protiv komaraca poput Autana.

Bumrungrad International Hospital u Bangkoku (tel. +662 667 1000)
Phuket International Hospital (+6676249-400)

OSIGURANJE

Osiguranje nije obavezno uzeti u agenciji, ali se preporučuje. Ukoliko putno osiguranje uzimate kod drugih osiguravajućih kuća potrebno je da  uzmete osigzranje koje pokriva do

30.000 EUR.

SIGURNOST I BEZBJEDNOST

Tajland je generalno sigurna destinacija, ali je preporučljivo biti oprezan. Čuvajte lične dokumente i novac, izbjegavajte kasne noćne šetnje sami i ne koristite drogu, jer je
strogo zabranjena zakonom.

ODJEĆA

Ponesite laganu garderobu zbog visokih temperatura. Kod posjeta hramovima potrebno je pokrivanje nogu i ramena. Usluge pranja odjeće su vrlo povoljne.

NOVAC

Zvanična valuta je tajlandski baht (THB). Odnos eura prema batu je oko 1 EUR = 36 THB, dok je za dolar 1 USD = 33 THB. Korištenje bankomata je široko rasprostranjeno, ali
ima proviziju od oko 6 EUR po transakciji. Preporučuje se korištenje gotovine, a kartice se mogu koristiti uz prethodnu najavu banci.

KOMUNIKACIJA

Naše mobilne mreže funkcionišu na Tajlandu, a lokalne SIM kartice su lako dostupne. WiFi je prisutan u svim smještajima i restoranima. Također ukoliko vaš mobilni telefon
podržava E-SIM, vrlo lako možete kupiti E-SIM preko aplikacija poput AIRALO aplikacije.

PREPORUKA

Posjetite neki od mnogih spa centara ili pohađajte kurs meditacije. Tajlandska masaža je također vrlo popularna i možete je pronaći po povoljnim cijenama.

Važne napomene

Ovim putem obavještavamo sve naše putnike da je predstavnik naše agencije isključivo pratilac Vaše grupe na putovanju i da po striktnom zakonu Kraljevine Tajland njemu kao
stranom državljaninu nije dozvoljeno da govori javno na bilo kom lokalitetu (aerodrom, hramovi, plaže, turističke atrakcije itd...). Sve potrebne informacije predstavnik agencije će
Vam dati u hotelu ili tokom transfera do lokaliteta. Na fakultativnim izletima Vas prate licencirani lokalni vodiči angažovani od strane lokalne agencije.

Opšte napomene:

Organizator putovanja je JUNGLE TRAVEL d.o.o Sarajevo sa licencom 07-02-22-9594/19.
Prilikom prijave potrebno je dostaviti kopiju pasoša/podatke pasoša sa kojim će putnik putovati na samo putovanje. Obavezno je da putnik provjeri trajanje i ispravnost
putnog dokumenta, kao i broj slobodnih stranica potrebnih za putovanje.
Svi pasoši moraju imati rok važenja minimum 180 dana (6 mjeseci) od dana povratka u zemlju.
Organizator putovanja zadržava pravo promjena pojedinih sadržaja u programu uslijed vanrednih okolnosti i stvari koje agencija ne može predvidjeti, u vrijeme zaključenja
ugovora.
Organizator putovanja nije ovlašten i ne cijeni valjanost putnih i drugih isprava.
Za sve informacije date usmenim putem agencija ne snosi odgovornost.
Potpisnik Ugovora o putovanju ili predstavnik grupe putnika obavezan je da sve putnike upozna sa ugovorenim programom putovanja, uslovima plaćanja i viziranja i
OPĆIM USLOVIMA PUTOVANJA JUNGLE TRAVEL-a.
Putnici su dužni da dva dana pred put provjere tačno vrijeme i mjesto polaska grupe.
Putnik je dužan da se sam upozna sa pravilima ponašanja zemlje u koju putuje i da poštuje važeće zakonske carinske propise.
U prevoznim sredstvima je najstrožije zabranjeno pušenje, konzumiranje alkohola i opojnih sredstava.
Putnici su dužni da, u autobusu i drugim prevoznim sredstvima kojima se vrši transfer, ostanu na svojim mjestima, i ne smiju ih napuštati na mjestima koja nisu predviđena
za pauze (granice, check point stanice, naplatne rampe itd). U slučaju da putnik napusti vozilo bez prethodnog dogovora sa predstavnikom agencije, sam snosi sve
eventualne troškove i posljedice.
Putnik koji svojim neadekvatnim ponašanjem uznemirava druge putnike ili ometa vozače i pratioca u poslu, bit će odmah isključen sa putovanja i sva odgovornost prelazi
na njega bez prava na žalbu i povrat novca.
Putnik je dužan da poštuje satnicu određenu od strane predstavnika agencije na putovanju, u suprotnom predstavnik agencije ima pravo da putnika isključi sa putovanja.
U turističkim autobusima nije moguća upotreba toaleta; u skladu sa planom i programom puta pauze se prave na 3-4 sata (u zavisnosti od lokacije i opremljenosti
benzinske stanice) koje putnici mogu iskoristiti za upotrebu toaleta.
Agencija određuje raspored sjedenja, mjesto polaska, mjesta za pauzu i dužinu iste; uplatom prevoza, putnik prihvata sve gore navedeno, bez prava na prigovor i žalbu.
Aranžman je rađen na bazi od minumum 10 putnika za daleka putovanja i 50 putnika za evropska putovanja.
U slučaju nedovoljnog broja putnika za relizaciju aranžmana ili drugih objektivnih okolnosti, organizator putovanja obavještava putnike o otkazu aranžmana najkasnije 10
dana prije datuma polaska za daleka putovanja i 5 dana prije datuma polaska za evropska putovanja.
Kod aranžmana koji uključuju prevoz avionom, nakon kupovine aviokarata nemoguće je refundiranje istih i u tom slučaju važe uslovi avio kompanija.
Kod aranžmana koji uključuju prevoz low cost avio kompanija, u slučaju odlaganja leta, otkaza ili gubitka konekcije putnici su dužni da sami plate novonastale troškove i
agencija ne može da utiče na okolnosti koje su van njenog dometa.
Cijene low cost aranžmana podložne su promjenama i po uplati avansa se provjeravaju tarife i putniku se potvrđuje cijena aranžmana.
Agencija ne snosi odgovornost usljed promjena aviokonekcija od strane aviokompanije.
Satnice letova navedene u planu i programu ili dobijene od strane agencije podložne su promjeni i isključivo zavise od aviokompanije.
Agencija zadržava pravo odabira prevoznog sredstva za transfere i vrši ih do smještaja ukoliko je to fizički moguće.
Za sve ponuđene ili dostupne opcione doplate u vezi sa planom i programom puta ili smještajem, potrebno je izjasniti se prilikom prijave za putovanje.
Ukoliko neki putnik sam odluči da promijeni dio plana i programa puta, agencija nema odgovornost da tom putniku obezbijedi transfer/raniji ili kasniji check in ili check out
u smještaj/drugačija noćenja u smještajima, od onoga što je predviđeno planom i programom puta.
Maloljetni putnici prilikom putovanja moraju imati ovjerenu saglasnost roditelja.
Zbog poštovanja satnica predviđenih programom putovanja, kao i poštovanja vremena ostalih putnika iz grupe, ne postoji mogućnost zadržavanja na granici koja
predstavlja izlazak iz Evropske Unije, radi ovjere računa i povrata poreza iz Evropske Unije (TAX FREE)
Naša preporuka je da povedete računa na Vašem putovanju o ličnim dokumentima i novcu.
Za ovaj aranžman primjenjuju se OPŠTI USLOVI PUTOVANJA uskladjeni sa UTABIH standardom.

Napomene u vezi sa smještajem:

Organizator putovanja, JUNGLE TRAVEL, zadržava pravo rasporeda po sobama, u skladu sa strukturom soba smještajnog objekta; ukoliko postoji mogućnost, agencija
se trudi da izađe u susret željama putnika (molimo Vas za razumijevanje, budući da je ovo putovanje zamišljeno kao dobra zabava i avantura).
U smještajne objekte se ulazi prvog dana boravka u skladu sa pravilima tog smještajnog objekta. Najčešće je check-in u popodnevnim satima (14h ili 15h), a check-out je
posljednjeg dana boravka najčešće do 10h ili 11h.
Opisi smještajnih objekata su informativnog karaktera.
Neki od dopunskih sadržaja smještajnih objekta su dostupni uz doplatu. Postoji mogućnost odstupanja i promjena oko dostupnosti nekih sadržaja, jer isključivo zavise od
smještajnih objekata (npr. sef, parking, mini-bar, TV, klima uređaj...)
Putnik je dužan da poštuje pravila smještajnog objekta i sam snosi odgovornost usljed sankcionisanja od strane osoblja smještajnog objekta.
U nekim smještajima Azije, Afrike i Latinske Amerike nema vruće vode.
Smještajni kapaciteti vrše smještaj putnika i određuju raspored i tip soba prema svojoj raspoloživosti u datom trenutku. Agencija nije u mogućnosti da klijentima potvrdi da
li će kreveti biti twin (razdvojeni) ili double (veliki francuski ležaj), kao ni spratnost u samom smještaju, osim ukoliko to nije posebno naznačeno Ugovorom. Klijent je
uplatom aranžmana saglasan sa tom činjenicom i uslovima smještaja bez prava na žalbu.
Putnici koji putuju sami u nekim programima imaju mogućnost da uz doplatu budu sami u jednokrevetnoj sobi. Ukoliko putnik želi da se spoji sa nekim drugim putnikom iz
grupe i ne želi da plaća doplatu, prihvata da se spoji sa bilo kojom osobom iz grupe, bez obzira na godine i pol saputnika. U tim situacijama, agencija apsolutno ne
odgovara za bilo kakve eventualne neprijatnosti ili neslaganja koje putnici mogu da imaju na putu.

Napomene u vezi sa fakultativnim izletima:

Fakultativni izleti nisu obavezni dio putovanja.
Termini i cijene fakultativnih izleta su promjenljivi i zavise od slobodnih termina po lokalitetima, broja prijavljenih putnika i objektivnih okolnosti.
Fakultativni izleti se realizuju od strane lokalnih agencija i Jungle Travel nije u mogućnosti da utiče na stvari Van dometa agencije vezane za samu realizaciju izleta.
Fakultativne izlete vode lokalni vodiči na samim lokalitetima na engleskom jeziku. Uplatom izleta putnik prihvata sve uslove lokalne agencije bez prava na žalbu.
Agencija ne može uticati na dužinu trajanja putovanja do lokaliteta, vremena polaska, povratka ili obilazaka kao ni stručnost lokalnih vodiča.
Prilikom uplate fakultativnog izleta, putnik prihvata uslove lokalne agencije, organizatora fakultativnog izleta, i dužan je da o uslovima obavijesti saputnike za koje uplaćuje
izlet. Bilo kakve naknadne izmjene, promjene i odustajanja od izleta nakon uplate, nisu moguća, niti je moguće u bilo kojim okolnostima refundirati uplaćeni novac.
Molimo sve putnike da se prije uplate fakultativnog izleta upoznaju sa predviđenim itinerarom i uslovima fakultativnog izleta.

Napomene u vezi sa vizama:

Putnici su u obavezi da se upoznaju sa viznim režimom države u koju putuju.
Pojedine ambasade zahtjevaju lično prisustvo putnika prilikom viziranja i putnici su dužni da pravila ambasade ispoštuju.
Putnici su dužni da dokumenta za viziranje dostave najkasnije mjesec dana prije putovanja, a ukoliko ih ne dostave u navedenom roku, dužni su da sami obezbijede vize
za putovanje.
Putnici koji ne posjeduju nove biometrijske pasoše BiH dužni su da se sami upoznaju sa viznim režimom države u koju putuju i da sami obezbijede vize za putovanje.
Agencija ne garantuje dobijanje vize i nije ovlaštena da utvrđuje validnost dokumenata.
U slučaju nedobijanja vize agencija ne snosi odgovornost.

Jungle Travel d.o.o.
Branilaca Sarajeva 14,

71000 Sarajevo

PIB: 4202134850007

MB: 
Broj licence: 4202134850007

Tekući račun: UniCredit

Telefon: 033 552-552

E-mail: kontakt@jungletribe.ba

Sajt: www.jungletribe.ba

